
১০৮
হেমচন্দ্র-গ্রন্থাবলী





কেন বিধি হেন আশ্বাসে ভুলায়ে
জ্বালিলে হৃদয়ে শিখা?

জানিতে যদ্যপি অগ্রে এ ললাটে
এ হেন অভাগ্য লিখা!"

এরূপে বিলাপ করিছে অনেকে,
কেহ বা উঠিয়া ধায়,

ভাবে যেন শূন্যে কোন সে আকৃতি
সহসা দেখিতে পায়।

গিয়া দ্রুতপদে করতল যুড়ে
বাহু প্রসারণ করি;

বাতাস মিলায় ঘুচে সে প্রমাদ,
পালটে আশা সম্বরি,

ফিরে অধোমুখ বসিয়া আবার
দিনমণি-পানে চায়,

দেখে শূন্যমার্গে ধীরে ধীরে সূর্য্য
গগনে ভাসিয়া যায়।

নিরখি সেখানে প্রাণী অন্য কত
মনস্তাপে ধীরে ধীরে

কণ্ঠ হ(ই)তে খুলি কুসুমের হার
নিরখিছে ফিরে ফিরে;

করি ছিন্ন ছিন্ন ফেলিছে ভূতলে
পদতলে দৃঢ় চাপি;

নেত্রে অশ্রুবিন্দু ফেলি মুহুর্ম্মুহু
উঠিছে সঘনে কাঁপি;

পদাঘাতে চূর্ণ খণ্ড খণ্ড হয়ে
সে মালা পড়ে যখন;

"উদ্যাপন” বলি ছাড়িয়া নিশ্বাস
সে প্রাণী করে গমন।

দেখি কত জন বসিয়া নির্জ্জনে
ধীরে চিত্রপট খুলে,

